
juvvum læ: hærrad Ibmelad ik gæččalet galga.

13 Ja go bærgalak loaftam læi buok gæččalusa, de muttom aige son su lut heiti.

14 Ja vuoiŋa famost Jesus ruoftod bođi Galilæai, ja su namma obba dam ædnam mietta bægotuvui.

15 Ja sin synagogain son oapati, ja buokain rameduvui.

16 Ja Nasarethi son bođi, gost bajasgessum læi, ja viros mield sabbat bæive son synagoga sisa manai, ja čuoǯǯeli lokkat.

17 De si adde sunji prophet Esaias girje, ja go girje lækasti, de saje gavnai, gost čallujuvvum læi:

18 Hærra vuoiŋ muo bagjel læ, damditti son muo vuoidai; son muo vuolgati vaivašidi evangelium sarnedet, sin buorredet, gæin cuvkkijuvvum vaibmo læ, sigjidi, guđek gidda dillest læk, sin bestujume sardnot, ja čuovgatemidi čuovgasæsek addet, ja gifsašuvvumid bæsstet,

19 hærra armo jaǥe sarnedet.

20 Ja girje son ofti bijai, ja addi balvvalægjai, ja čokkani; ja buokai čalmek synagogast su ala gæččamen legje.

21 Mutto son sigjidi sardnogođi: odna bæive læ dat čal devddujuvvum beljidædek audast.

22 Ja buokak su ramedegje, ja daid suotas audogas sanid si ovdušegje, mak su njalmest botte, ja celkke: alma dat de læ Joseph bardne?

23 Ja son sigjidi celki: di aiggobættet galle munji dam sadnevajas cælkket: buorredægje, buor-

